
GOUVÈNÈ CUOMO ANONSE PRESKE 200,000 NOUYÓKÈ TE ANREJISTRE POU 
VOTE SOU ENTÈNÈT  

 

Nouyòkè yo dwe anrejistre pou vote nan dat 9 oktòb nan fason pou depoze bilten 

nan eleksyon jeneral kap fèt nan mwa novanm kap vini an 

 

Gouvènè Andrew M. Cuomo jodia te anonse ke plis pase 195,000 Nouyòkè, plis pase 

53,000 ladan yo te anrejistre pou premye fwa pou vote nan  dmv.ny.gov itilize sistèm 

otomatik sou entènèt Depatman Motè Veyikil, MyDMV. Sèvis la se premye ak sèl 

pwosesis anrejistreman votè sou entènèt nan Eta New York. Dènye delè pou anrejistre 

pou vote nan eleksyon jeneral kap fèt nan mwa novanm yo se 9 oktòb.  

 

“Sèvis sou entènèt sa yo ap pote pwosesis anrejistreman votè a nan 21yèm syèk la epi 

retire obstak ki te anpeche anpil moun pou patisipe nan pwosesis demokratik la,” 

Gouvènè Cuomo te deklare. “Sa a se yon lòt egzanp sou efò administrasyon nou an 

pou kreye yon gouvènman ki pi efikas e mwen ankouraje Nouyòkè ki elijib yo pou pran 

avantaj sou sèvis sa yo epi fè tande vwa yo.” 

 

Gouvènè Cuomo te anonse  lansman sèvis anrejistreman vòt DMV sou entènèt nan out 

2012 pou elaji aksè anrejistreman pou vòt epi pèmèt Nouyòkè yo pou premye fwa 

aplike pou anrejistre pou vote oswa mete adrès yo ajou oswa enskripsyon nan yon pati 

grasa yon sit ki ansekirite.   

 

Lè nou swiv kèk nan etap senp yo, li fasil pou enskri pou yon kont sekirize MyDMV. 

MyDMV ofri kliyan yo yon aksè fasil ak rapid a yon varyete sèvis sekirize sou entènèt ak 

pèsonalize san yo pa bezwen voye fòm pa lapòs oswa fè yon deplasman nan yon biwo 

lokal DMV. Pou kreye yon kont, moun yo dwe itilize lisans chofè Eta New York yo, pèmi 

oswa Idantite ki pa lisans, kat dènye chif nimewo kat sekirite sosyal yo (SSN), ak kòd 

postal ki aktyèlman liste sou lisans chofè yo ki soti nan DMV Eta New York, pèmi oswa 

dosye ID ki pa lisans.   

 

 

Pou anrejistre pou vote, yon Nouyòkè dwe:  

99Yon sitwayen ameriken.  

99Gen laj 18 ane nan dat 31 desanm ane ou soumèt fòm lan (remake: ou dwe 

gen laj 18 ane nan dat eleksyon jeneral, primè oswa lòt eleksyon nan sa ou vle 

vote a). 

99Abite nan adrès aktyèl ou a pou omwen 30 jou anvan yon eleksyon.  

99Pa nan prizon oswa nan libète pwovizwa pou yon kondanasyon krim, oswa 

yon tribinal jije ke ou enkonpetan mantalman. 

99Pa reklame dwa vote okenn lòt kote.  

 

“MyDMV se yon resous enkwayab ki fè li vin fasil ak rapid pou anrejistre pou vote,” te 

deklare Komisyonè Egzekitif Adjwen DMV Terri Egan. “Sou lidèchip Gouvènè Cuomo, 

DMV te rann li posib pou fè plizyè douzèn  tranzaksyon sou entènèt, fè li vin pi rapid ak 

pi pratik pou Nouyòkè yo.  Mwen espere Nouyòkè yo pral itilize  MyDMV non sèlman 

pou anrejistre pou vote oswa pou mete ajou enfòmasyon, men tou pou yo ekonomize 

tan ak efò lè yap konplete lòt tranzaksyon yo.” 

 

Klike la pou wè yon lis kesyon ke yo poze souvan sou pwosesis aplikasyon 

anrejistreman pou vote. Pou w jwenn plis enfòmasyon sou DMV, vizite dmv.ny.gov. 

 

Enfòmasyon sou DMV  
Depatman Motè Veyikil Eta New York (DMV) se yon lidè nasyonal nan bay sèvis 

gouvènman ki efikas, ak sansib. Ajans lan te pibliye dokiman idantite ki sekirize, delivre 

sèvis motè veyikil esansyèl ki gen rapò avèk chofè, epi jere lwa sou motè veyikil ki 

adopte pou ankouraje sekirite ak pwoteje konsomatè yo. Pou jwenn plis enfòmasyon, 

vizite dmv.ny.gov, “like” DMV sou Facebook, oswa swiv @nysdmv sou Twitter. 

